
 Bosna i Hercegovina 

 Federacija Bosne i Hercegovine 

 Kantonalno tužilaštvo 

                           Kantona Sarajevo  

Broj: T09 0 KT 0211801 26                                        PRITVOR    

Sarajevo, 02.10.2026.godine 

 

                                              OPĆINSKOM SUDU U SARAJEVU 

Sudiji za prethodno saslušanje 

  S A R A J E V O 

 

Na osnovu člana 45. stav 2. tačka i) i člana 241. stav 1. ZKP-a F BiH, podižem: 

 

O P  T  U  Ž  N  I  C  U 

 

Protiv: 

  

Anes Suljević, rođen 1992. godine, sa prijavljenim mjestom prebivališta na adresi 

............., srednja stručna sprema, po zanimanju Ekonomski tehničar, neoženjen, 

nezaposlen, Bošnjak, državljanin BiH, JMB: .........., neosuđivan, nalazi se u 

pritvoru po Rješenju Općinskog suda Sarajevo od 12.07.2026. godine, koji 

pritvor je produžen Rješenjem Općinskog suda u Sarajevu od 07.08.2026. 

godine i može trajati do 07.10.2026. godine ili do nove odluke suda 

 

Što je: 

 

U prethodnom periodu pa do dana 10.07.2026. godine, u namjeri pribavljanja 

protupravne imovinske koristi, zajedno po prethodnom dogovoru sa E.I., svjestan da 

radi dalje prodaje neovlašteno nabavlja i drži opojnu drogu čiji je neovlašten promet 

zabranjen, što je i htio, radi dalje prodaje nabavljao i držao opojnu drogu, suprotno  

odredbi člana 4. stav 1. Zakona o sprječavanju i suzbijanju zloupotrebe opojnih 

droga, Službeni glasnik BiH broj: 8/06, 103/08, 51/11 i suprotno članu 6. stav 1. tačka 

a) ZONDINOM KS („Sl. novine Kantona Sarajevo“ br. 18/2026), iako svjestan 

zabranjenosti radnje i da neovlašteno drži vatreno oružje, municiju i eksplozivne 

materije, čija nabavka  građanima nije dozvoljena,  što je i htio, pa su se tako, dovezli 

putničkim motornim vozilima, i to E.I. sa PMV marke „VW“, tip „Golf VIII“, registarskih 

oznaka ........., vlasništvo L.K. koje koristi, a Suljević Anes sa PMV marke „VW“, tip 

„Golf“, registarskih oznaka ........ na adresu Trčivode između brojeva ........ ispred 

garaže vlasništvo M.B.,  a koju je prethodno iznajmio Suljević Anes, gdje je E.I. 

opojnu drogu koju je prethodno nabavio na neutvrđen način predao Suljević Anesu, i 

to:  1 (jednu) plavo-bijelu PVC torbu/ceker u kojoj se nalazi: bijelo-crvena PVC 

vrećica sa sadržajem: 1 (jedan) PVC vakuum paketić sa bijelom materijom neto 

mase 79,875 grama i 1 (jedan) PVC vakuum paketić sa bijelom materijom neto mase 

29,872 grama, bijelo-plavo-žuta PVC vrećica u kojoj se nalazi vakumirani paket sa 

sadržajem: 1 (jedan) PVC vakumirani paketić sa bijelom materijom neto mase 99,716 

grama, 1 (jedan) PVC vakumirani paketić sa bijelom materijom neto mase 99,717 

grama i 1 (jedan) PVC vakumirani paketić sa bijelom materijom neto mase 49,903 

grama, ukupne neto mase 358,083 grama za koju je vještačenjem utvrđeno da sadrži 

opojnu drogu kokain i 1 (jedna) zelena digitalna vaga oznake „CANREAY“ sa 

tragovima bijele materije koja sadrži opojnu drogu kokain, te 1 (jedan) bijeli PVC 

kanister sa crvenim PVC čepom u kojoj se nalazi svijetložuta tekućina volumena oko 

5 litara za koju je vještačenjem utvrđeno da sadrži psihotropnu supstancu amfetamin 

i predstavlja amfetamin ulje, a koju je Suljević Anes preuzeo radi dalje prodaje i koju 

je odbacio nakon što je uočio ovlaštena službena lica Federalne uprave policije, 

nakon čega su ovlaštena službena lica  po naredbi Suda izvršenim pretresom stana 

koji koristi Suljević Anes u ulici ......... oduzeli 1 (jedan) crni aparat za vakumiranje 

oznake „Mesko“ sa vidljivim tragovima bijele materije koja sadrži opojnu drogu kokain 

i supstancu kofein, 1 (jednu) originalnu kutiju oznake „POCKET SCALE“, u kojoj se 

nalazi  1 (jedna) PVC vrećica sa crnom digitalnom vagom oznake „200 g/0,01 g“, sa 

crnim poklopcem, na kojoj su vidljivi tragovi bijele materije koja sadrži opojnu drogu 

kokain, a potom je izvršenim pretresom garaže na adresi Trčivode broj ....., koju su 

zajedno koristili i gdje su radi prodaje držali opojnu drogu, materije i supstance koje 

su namijenjene proizvodnji opojnih droga i vatreno oružje, municiju i eksplozivne 

materije, pronađeno i oduzeto: 5 (pet) PVC pakiranja sa sadržajem biljne materije 

pojedinačne neto mase 970,03 grama, 965,59 grama, 971,35 grama, 964,54 grama, 

108,611 grama, ukupne neto mase 3.980,121 grama, za koju je vještačenjem 

utvrđeno da sadrži psihotropnu supstancu tetrahidrokanabinol (THC) i predstavlja 

opojnu drogu Cannabis, PVC čaša (lijevak) od 1000 ml sa tragovima materije koji 

sadrže psihotropnu supstancu tetrahidrokanabinol (THC), 1 (jedna) bijela digitalna 

vaga sa tragovima koji sadrže opojnu drogu kokain, 1 (jedan) crni aparat za 

vakumiranje oznake „wacum Sealer“, bezbojna tekućina ukupnog volumena oko 50 

litara, dostavljena u dva plava kanistera, što predstavlja organsko otapalo metanol, 

jedna ručna bomba M93 sa oznakom ........, jedna ručna bomba M93 bez oznake, 

jedna ručna bomba M93 sa oznakom .........., koje predstavljaju bojeve ručne bombe 

BR M93, tijelo ručne bombe RG42 sa oznakom ........., koje predstavlja tijelo ručne 

bombe RG42, trotilski metak TM-500 sa oznakom .........., predstavlja trotilski metak 

od 500 grama TM-500, RBR 64 mm M80 tzv. zolja sa oznakom ........., predstavlja 

ručni bacač raketa, jedna automatska puška serijskog broja ......... marke Crvena 

zastava, model 70 AB2, kalibra 7,62x39mm, proizvodnje 1986 sa metalnim 

preklopnim kundakom bez magazina, drveni kundak za automatsku pušku marke 

Crvena zastava, model 70 B1, kalibra 7,62-39 mm, 5 magazina za automatsku pušku 

marke Crvena zastava, model 70, kalibra 7,62x39 mm, jedan magazin za pištolj 

marke Ceska zbrojovka, model 75, kalibra 9x19 mm, 325 komada metaka u kalibrima 

190 metaka kalibra 7,62x39 mm, 22 metka kalibra 7,62x39 mm sa probojnim zrnom, 

1 metak kalibra 7,62x54 mm, 18 metaka kalibra 7,9x57 mm, 94 metka kalibra 9x19 

mm, a potom je izvršenim pretresom pmv marke „VW“, tip „Golf VIII“, registarskih 

tablica .........., vlasništvo L.K., koje koristi E.I. iz vozila oduzet jedan ključ sive boje sa 

natpisom „IBFM“ koji ključ pripada katancu sa kojim su zaključana garažna vrata na 

adresi Trčivode broj ...., općina Stari Grad, gdje su držali opojnu drogu, oružje, 

municiju i eksplozivne materije, koju opojnu drogu su prethodno neovlašteno kupili i 

držali, radi dalje prodaje, obzirom na količinu i način pakovanja, te sredstva za 

vaganje, pakovanje i pripravke, a koja opojna droga kokain (tablica II, redni broj 52.), 

amfetamin (tablica II, redni broj 1.), tetrahidrokanabinol (THC) (tablica I, redni broj 

26.) i Cannabis (tablica I, redni broj 13.) se nalazi na „Popisu opojnih droga, 

psihotropnih tvari, biljaka iz kojih se može dobiti opojna droga i prekursor“ Zakona o 

sprječavanju i suzbijanju zloupotrebe popojnih droga, a koja se nalazi pod 

međunarodnom kontrolom 

 

Dakle, neovlašteno radi prodaje nabavljali i držali opojnu drogu i neovlašteno držali 

vatreno oružje, municiju i eksplozivne materije čija nabavka građanima nije uopšte 

dozvoljena 

Čime bi počinili krivično djelo neovlaštena proizvodnja i stavljanje u promet opojnih 

droga iz člana 238. stav 1. KZ F BiH i krivično djelo nedozvoljeno držanje oružja ili 

eksplozivnih materija iz člana 371. stav 1. KZ F BiH, a sve u vezi sa članom 31. i 54. 

istog Zakona  

 

PRIJEDLOG ZA PRODUŽENJE PRITVORA 

 

Na osnovu člana 151. i člana 146. stav 1. tačka c) ZKP FBiH predlaže se da Sud 

Suljević Anesu produži pritvor koji je na snazi po  Rješenju od 07.08.2026. godine. 

  

                                                                            

 

KANTONALNA TUŽITELJICA 

 

 


